
BOSHLANG'ICH TA'LIMDA
O‘QUVCHILARNI SHAXSIY
RIVOJLANTIRISH

Turdiyeva Raxima Kurbanovna
Guliston davlat universiteti

Annotatsiya: Ushbu maqgolada shaxsiy rivojlanish va uning ahamiyati, boshlang‘ich ta’limda o‘quvchilarni shaxsiy rivoj-
lantirishni qo‘llab-quvvatlashning nazariy va amaliy asoslari o‘rganiladi. Shuningdek, maqolada shaxsiy rivojlanish kon-
sepsiyasi, uning tarkibiy gismlari va boshlang‘ich ta’limda uni qo‘llab-quvvatlashga garatilgan pedagogik yondashuvlar
tahlil gilinadi.

boshlang‘ich ta’lim, shaxs, nazariya, shaxsiy rivojlanish, muhit, hissiy intellekt, ijtimoiy xulg-atvor, kognitiv
gobiliyatlar, motivatsion ko‘nikmalar, tuyg‘ular, muvaffagiyat.
Abstract: This article examines personal development and its importance, as well as the theoretical and practical foun-

dations for supporting students’ personal development in primary education. The article also analyzes the concept of
personal development, its components, and pedagogical approaches aimed at supporting it in primary education.

primary education, personality, theory, personal development, environment, emotional intelligence, social
behavior, cognitive abilities, motivational skills, emotions, success.
AHHOTaumsA: B AaHHOW cTaTbe paccmMaTpuBalOTCs NIMYHOCTHOE PasBUTME W €ro 3HaYeHue, TEOPETUYECKME U NPaKTu-
YecKne OCHOBbI NOAAEPXKKN MMYHOCTHOTO Pas3BUTUS YYaLLMXCS Ha4anbHOWM LUKOMbI. TakkKe aHanmnaupyeTcst KOHLenums
FIMYHOCTHOTO Pa3BUTUSI, 0 KOMMOHEHTbI U Negarornyeckne Noaxoabl, HanpaseHHbIe Ha ero NoOAAEPXKKY B HavarbHOW
LuKOne.

Ha4anbHasa WwKona, JIM4YHOCTb, Teopund, IMYHOCTHOE pa3BUTNE, OKpyXatollada cpena, 3MOLMNOHArbHbIN
WHTENMEKT, colnanbHOe NoBeAEHNE, KOTHUTUBHBLIE CMOCOBHOCTU, MOTUBALIMOHHLIE HABbLIKW, SMOLINN, ycnex.

Zamonaviy jamiyatning dolzarb muammolaridan biri o‘zgaruvchan ijtimoiy va iqgtisodiy sharoitlarda
yashashga tayyor shaxsni shakllantirishdir. Ma’lumki, rivojlanishga eng katta sezgirlik bolalik davrida namoyon
bo‘ladi. Bu davrda shaxsning poydevori qo‘yiladi, asosiy ijtimoiy munosabatlar, dunyogarash asoslari va
odatlar jadal shakllanadi, kognitiv qobiliyatlar hamda hissiy-irodaviy soha rivojlanadi, atrofdagi dunyo bilan turli
xil munosabatlar shakllanadi. Boshlang‘ich maktab yoshida eng intensiv rivojlanishni ta’minlaydigan yetakchi
faoliyat — bu o‘rganishdir.

Ammo tez sur’atlar bilan rivojlanayotgan va raqobatbardosh dunyoda akademik ko‘rsatkichlarning o'zi
muvaffaqgiyatni kafolatlamaydi. Akademik muvaffagiyat muhim bo‘lsa-da, bolalarni boshqalardan ajratib
turadigan omil — bu ularning shaxsiyatidir. Shaxsiyatni rivojlantirish bolaning kimligini o‘zgartirish emas, balki
uning to‘liq salohiyatini ochish jarayonidir.

Boshlang‘ich ta’limda o‘quvchilarni shaxsiy rivojlantirish masalasi pedagogika va psixologiya fanlarida
keng tadqiq etilgan. limiy manbalarda shaxsiy rivojlanish o‘quvchining intellektual, ijtimoiy, emotsional va
axloqiy sifatlarini kompleks tarzda shakllantirish jarayoni sifatida talgin gilinadi. Rivojlanishning ijtimoiy-madaniy
asoslarini yoritishda Lev Vygotsky ta’lim va rivojlanish o‘zaro uzviy bog'liq jarayon ekanini, yaqin rivojlanish
zonasi orqgali shaxsning imkoniyatlari kengayishini asoslab bergan. Kognitiv rivojlanish nazariyasida Jean
Piaget boshlang‘ich maktab yoshidagi bolalarning tafakkuri aniq amaliy operatsiyalar bosgichida shakllanishini
ta’kidlab, o‘qitish metodlarini yosh xususiyatlariga moslashtirish zarurligini ko‘rsatadi.

Zamonaviy pedagogik tadgiqotlarda shaxsiy rivojlanish kompetensiyaviy yondashuv asosida ko‘rib chiqi-
lib, o‘quvchining oz-o‘zini anglash, mustaqil fikrlash, refleksiya va ijtimoiy moslashuv ko‘nikmalarini shakllan-
tirishga alohida e’tibor garatiladi. Xususan, insonparvarlik pedagogikasi vakillari, jumladan Carl Rogers ta’lim
jarayonida shaxsga yo‘naltiriigan muhit yaratish o‘quvchining ichki motivatsiyasini kuchaytirishini qayd etadi.
Mabhalliy tadgigotlarda esa boshlang‘ich ta’lim jarayonida milliy gadriyatlar, ijtimoiy tajriba va interaktiv metodlar
asosida shaxsiy rivojlanishni qo‘llab-quvvatlashning metodik asoslari ishlab chigilgan.

Umuman, adabiyotlar tahlili shuni ko‘rsatadiki, boshlang‘ich ta’limda o‘quvchilarni shaxsiy rivojlantirish
samaradorligi o‘gitish mazmuni, pedagogik texnologiyalar, ijtimoiy muhit va o‘gituvchining kasbiy kompetentli-
giga bevosita bog'liqdir.

TADQIQOT METODOLOGIYASI

Shaxsiyat hagida mulohaza yuritar ekanmiz, psixologiyadagi shaxsiyat nazariyalarini tushunish muhim
ahamiyat kasb etadi. Shaxsiyat nazariyalari shaxsiyatning qanday shakllanishi, o‘zgarishi va xulg-atvorga
ganday ta’sir ko‘rsatishini tushuntirib beradi.

Biologik shaxsiyat Psixodinamik nazariyasi.
nazariyasi .

b Psixodinamik nazariyalari asoschilari
g tanigli biologik et UL & avstriyalik psixolog Z.Freydning
azariyotchilardan biri nemis = o V' psixoseksual nazariyasi va E.Eriksonning
britaniyalik psixolog Xans Eysenk > i psixososyal rivojlanish bosqichlarini o'z
bo'lib, u shaxsiyatning jihatlarini ichiga oladi
biologik jarayonlar bilan bog'lagan. k

Shaxsiyat nazrariyalari Nsuslyat shasslyat

Xulg-atvor shaxsiyat nazariyalari.

nazariyasi

Xulg-atvor nazariyacilari asoschilari ' A ' Eng mashhur xususiyatlar
amerikalik psixologlar Jon B.Uotson I e o : N nazariyalardan Eysenckning uch
va B.F. Skinner ( kabi olimlar. o s Thmeeeet o'lchovli nazariyasi va shaxsiyatning

besh omilli nazariyasini o'z ichiga oladi.

1-rasm: Biologik shaxsiyat nazariyasi

Biologik yondashuvlar shuni ko‘rsatadiki, genetika asosan shaxsiyat uchun javobgardir. Irsiylik bo'yicha
tadqiqotlar genetika va shaxsiy xususiyatlar o‘rtasida bog'liglik mavjudligini ko‘rsatadi ©. Eng taniqli biologik
nazariyotchilardan biri nemis-britaniyalik psixolog Hans Eysenck (1916-1997) bo'lib, u shaxsiyat jihatlarini
biologik jarayonlar bilan bog‘lagan.

2. Xulg-atvor shaxsiyat nazariyasi. Xulg-atvor shaxsiyat nazariyasi shaxsiyat shaxs va atrof-muhit o‘rta-
sidagi o‘zaro ta’sir natijasi ekanligini ta’kidlaydi . Xulg-atvor nazariyachilarining fikriga ko‘ra, shartlanish
bizning atrof-muhitimiz bilan o‘zaro ta’sir orgali yuzaga keladi, bu esa oxir-ogibat shaxsiyatimizni shakl-
lantiradi. Xulg-atvor nazariyasining asoschilari amerikalik psixologlar John B. Watson (1878-1958) va
B. F. Skinner (1904-1990) kabi olimlardir.

3. Psixodinamik shaxsiyat nazariyasi. Psixodinamik nazariyaning asoschilari avstriyalik psixolog Sigmund
Freud (1856-1939)ning psixoseksual nazariyasi va Erik Erikson (1902-1994)ning psixososial rivojlanish
bosqichlarini 0z ichiga oladi. Freyd shaxsiyatni uchta tarkibiy gismga: id, ego va superego gismlariga
ajratgan. Id ehtiyojlar va istaklarga javobgar bo‘lsa, superego ideallar va axlogiy me’yorlarni tartibga soladi,
ego esa id, superego va vogelik talablarini muvozanatlashtiradi, deb hisoblagan. Erikson shaxsiyat bir
gator bosqichlardan o'tib rivojlanadi, har bir bosgichda ma’lum nizolar yuzaga keladi, deb ta’kidlagan. Har
bir bosqichdagi muvaffaqgiyat ushbu nizolarni muvaffaqgiyatli yengishga bog'liq, deb hisoblagan.

4. Gumanistik shaxsiyat nazariyasi. Gumanistik nazariya shaxsiyat rivojlanishida erkin iroda va individual
tajribaning muhimligini ta’kidlaydi ®. Gumanistik nazariyachilar qatoriga amerikalik psixologlar Carl Rogers
(1902-1987) va Abraham Maslow (1908-1978) kiradi. Gumanistik nazariya o‘z-o0'zini anglash konsep-

siyasini ilgari suradi, bu esa shaxsiy o‘sish va xatti-harakatlarni rag‘batlantirishga xizmat qgiladi. Ushbu
yondashuvga ko‘ra, odamlar tabiatan o‘zlarini va dunyoni yaxshiroq qilish imkoniyatiga ega bo‘lib, bu ko‘p
jihatdan ularning o‘ziga bog'liqdir.

5. Xususiyat shaxsiyat nazariyalari. Xususiyat nazariyasiga ko‘ra, shaxsiyat bir gator keng xususiyatlardan
iborat. Xususiyat — bu shaxsning muayyan yo'llar bilan o‘zini tutishiga sabab bo‘ladigan nisbatan barqaror
sifatdir. Eng mashhur xususiyat nazariyalaridan biri Eysenckning uch o‘lchovli nazariyasi hamda shax-
siyatning besh omilli nazariyasidir. Eysenck shaxsiyatning uch asosiy o‘lchami mavjud, degan xulosaga
kelgan: ekstroversiya, nevrotizm va psixotizm (. Keyinchalik tadgigotlar inson shaxsiyatining beshta keng
o‘lchamga ega ekanligini, ko‘pincha shaxsiyatning “Katta 5” nazariyasi deb atalishini ta’kidladilar. “Katta
5” nazariyasiga ko‘ra, shaxsiyat beshta asosiy o‘lchov bilan tavsiflanadi: ochiglik, mas’uliyatlilik, ekstra-
versiya, kelishuvchanlik va nevrotizm; ular birgalikda OCEAN gisgartmasi bilan ataladi ®. Bu nazariyalar
o‘quvchi shaxsini shakllantiishda muhim ahamiyatga ega bo‘lib, uning shaxsiyatini rivojlantirishda nazariy
asos vazifasini bajaradi.

Bugungi kunda maktablarimiz nafagat bolaga bilim berish, balki uni shaxs sifatida shakllantirish kabi o'ta
muhim masalani ham hal qilishi kerak. Maktabda o‘qitiladigan o‘quv dasturi shaxsiy rivojlanishni muvaffaqiyatli
rag‘batlantirish uchun puxta rejalashtirilishi va boshgqarilishi lozim ©),

Bolalar uchun sifatli ijtimoiy munosabatlarni o‘rnatish hamda magsad va vazifalarni aniq yetkazish imkonini
beradigan muhitni yaratish ularni rivojlantirishning kalitidir. Agar erta ta’lim ushbu talablarga javob bermasa,
bu bolalarning rivojlanishini sezilarli darajada sekinlashtiradi, natijada ta’lim ham, jamiyat ham muvaffagiyatga
erishishiga to‘sqinlik qilishi mumkin. Ular bir xil yoshdagi tengdoshlariga nisbatan rivojlanishda orqada qolishlari
mumkin ©).

Mamlakatimizda an’anaviy ta’'lim tizimi o‘quvchilarning shaxsiyatining kognitiv o‘lchamini rivojlantirish-
ga ko'proq e’tibor garatadi. Ammo Angliya, AQSH, Germaniya, Moldaviya, Ruminiya, Finlandiya, Rossiya,
Hindiston kabi rivojlangan mamlakatlar maktablarida o‘quvchilarni kichik yoshidan boshlab shaxsiyatini rivojlan-
tirishga katta ahamiyat beriladi. Ularning maktab o‘quv dasturlariga shaxsiy rivojlanish (PD) yo‘nalishi kiritilgan
bo'lib, maxsus o‘quv dasturlari, mashg‘ulotlar, o'yinlar, treninglar, darsdan tashqgari mashg‘ulotlar va tajribali
pedagoglar yordamida o‘quvchilar shaxsiyati muntazam ravishda rivojlantirib boriladi. Bu esa o‘quvchilarda
o‘ziga ishonch, chidamlilik, giyinchiliklarni yengish, moslashuvchanlik, ijodkorlik kabi hayotiy ko‘nikmalarning
shakllanishiga yordam beradi.

Shaxsiy rivojlanish — bolaning ichki va tashqgi “men”ini rivojlantirish hamda uning xulg-atvori, munosabati va
mulogot uslubida ijobiy o‘zgarishlarni amalga oshirish jarayonidir. Boshlang‘ich maktab o‘quvchilarining shaxsiy
rivojlanishi — bu bolaning o‘z-o‘zini anglashi, axloqiy fazilatlari, o‘ziga bo‘lgan ishonchi, o‘rganishga bo‘lgan moti-
vatsiyasi va ijtimoiy xulg-atvorini rivojlantirishning magsadli jarayonidir. Boshlang‘ich maktab yoshida shaxsiyat-
ning poydevori qo'yiladi, bu esa bolaning kelajakdagi akademik rivojlanishini belgilaydi. Boshlang'ich sinf o‘quv-
chilarini shaxsiy rivojlantirishning pedagogik asoslari quyidagilardan iborat: o'z-o0‘zini anglash o‘quvchilarning
0'z “men”iga murojaat qilishi, o'z his-tuyg‘ulari, fikrlari, xatti-harakatlari va istaklarini anglashiga yordam beradi;
o'ziga bo‘lgan ishonch o‘quvchilarda o‘z-o‘zini hurmat qilish, kuchli va kuchsiz tomonlarini tan olish hamda
gobiliyatlariga ishonish ko‘nikmalarini shakllantiradi; ijtimoiy-emotsional rivojlanish (SEL) bolalarning hissiy
reaksiyalarini boshqarish, tengdoshlari bilan do‘stona muloqot gilish va nizolarni bartaraf etish ko‘nikmalarini
rivojlantiradi; rivojlantiruvchi muhit har bir bolaning individualligini ochish va salohiyatini yuzaga chigarishga
xizmat qgiladi; oz xatolarini tahlil gilish xatoni to‘siq emas, balki rivojlanish imkoniyati sifatida qabul qilishga
o‘rgatadi; individual yondashuv esa har bir o‘quvchining shaxsiy salohiyatini ochishga yordam beradi.

Boshlang‘ich sinf o‘quvchilarini shaxsiy rivojlantirishning metodologik yondashuv asoslari quyidagilarni
gamrab oladi:

* o'‘quv faoliyati va darsdan tashqari mashg‘ulotlar o‘quvchilarda o‘ziga ishonch va motivatsiyani shakllan-
tiradi;
« rolli o‘yinlar (role playing) mulogot madaniyati va intizomni rivojlantiradi;

» hikoya qilish va nutq so‘zlash o‘z fikrini aniq bayon etish ko‘nikmalarini mustahkamlaydi;

« guruh loyihalari hamkorlik, tanqgidiy va kreativ fikrlashni rivojlantiradi; san’atga asoslangan mashg‘ulotlar
(rasm chizish, kuylash, rags tushish, loy, plastilin va gog‘ozdan yasash) ijodiy gobiliyatlarni yuzaga chiga-
radi;

*  STEM mashg‘ulotlari (robototexnika, matematika viktorinalari) innovatsion tafakkurni rivojlantiradi;
» strategik o‘yinlar (shaxmat, shashka, jumboglar) aqlni charxlaydi va diggatni jamlaydi;

* sport va harakatli o'yinlar esa kognitiv, jismoniy, ijtimoiy hamda hissiy farovonlikni yaxshilaydi, jamoa bilan
ishlash va yetakchilik ko‘nikmalarini rivojlantiradi.

O‘quvchilar shaxsiyatini rivojlantirishda maktab o‘gituvchilariga quyidagi tavsiyalar beriladi:
« o‘quvchilarning o‘z-o0‘zini anglashiga ko‘maklashish;
«  tabiiy qobiliyatlarini rivojlantirish;
. o‘ziga ishonch va kuchli xarakterni shakllantirish;
*  rivojlantiruvchi muhit yaratish;
»  rivojlanishdagi kamchiliklarni bartaraf etish;
e har bir yutug‘ini rag‘batlantirish;

«  xatolarni tahlil gilish muhitini yaratish.

